
				এই পাতাটির মুদ্রণ সংশোধন করা প্রয়োজন। 
অনুবাদ-চর্চা BOS
পরিবারে বিবাহ করিতে উৎসাহ দিবে না।” তাহার চক্ষু প্ৰদীপ্ত হইয়া উঠিল; তিনি শস্যঝাড়ার চালুনীটাকে একবার উর্ধের্ব উৎক্ষিপ্ত করিয়া উত্তর দিলেন, “আঃ, কাল বিকালেই যে বাগদানের সময় নির্দিষ্ট হইয়াছে।” আমি বলিলাম, “এখনো সময় আছে।” তাহার সর্বাঙ্গ কম্পিত হইতে লাগিল। “সে আর হইতে পারে না, এখন অতিরিক্ত বিলম্ব হইয়া গিয়াছে, না ঠাকুর, আপনি জানেন যে এখন আর কিছুই করা যায় না।”
Sidbar
তিনি যথার্থ কথাই বলিতেছিলেন আমি তাহা অনুভব করিলাম। আমি বলিলাম, “ভালো, সাধুপুরুষগণ তোমাদিগকে অমঙ্গল হইতে রক্ষা করুন। Caterina নিজে একটি নম্র তরুণ বালিকা, তাহার কােছ হইতে শঙ্কা করিবার কিছুই নাই, সে তাহার সদগতিপ্ৰাপ্ত মাতারই সদৃশ এবং পুজ্ব-বংশের রক্তের কোনো কলঙ্ক তাহার মধ্যে আছে বলিয়া বোধ হয় না। ভালোই হইবে বলিয়া আশা করা যাক।” আমি দেখিলাম যে, আমার কথায় তিনি বিশেষ সান্তনা লাভ করিলেন না, কারণ পুজজুর নামই যথেষ্ট। আমি বলিয়া উঠিলাম, “তাহা হইলে একেবারেই সব স্থির হইয়া গিয়াছে?” “ই একেবারেই স্থির; অবিলম্বে, আসন্ন খ্রীষ্টোৎসবের সময় বিবাহ হইবে।” চোখে অশ্রু ও হৃদয়ে অশুভ আশঙ্কা লইয়া তিনি গৃহের ভিতর চলিয়া গেলেন। আমিও প্রায় তাহারই ন্যায় বিষন্ন হইয়া ষ্টাজু হইতে চলিয়া আসিলাম।
Σ δ δ
বাগদানের পর কয়েক সপ্তাহ কাটিয়া গিয়াছে এবং খ্রীষ্টোৎসবও যখন আগতপ্ৰায় তখন আমি কয়েকজন বন্ধুর সহিত সাক্ষাৎকারের পর Sassari হইতে ফিরিয়া আসিতেছি, এমন সময় দূরে একটি অশ্ববাহিনীর পদধ্বনি শুনিতে পাইলাম। আমি অনুমান করিলাম যে, উহা ভবিষ্যৎ বধূর গৃহসজ্জাবহনকারী মিছিল, ঐ মিছিল আমাদের দেশে বিবাহের সপ্তাহখানেক পূর্বে হইয়া থাকেবাস্তবিকও দেখিলাম তাই! গিরিপথ একেবারে সজীব হইয়া উঠিয়াছে। অনেকগুলি আসবাবপূর্ণ গোশকট চলিয়াছে, বলদ গুলি রঙিন ফিতা ও পুষ্পদ্বারা সজ্জিত, তাহাদিগের শৃঙ্গে কমলালেবু বসানো। যাহা হউক, তাহদের সংখ্যা বিস্তর, কারণ বালিকাটি ধনিগহের। কেহ-বা একটা জিনিস বহিতেছে, কেহ-বা। আর কিছু— আসবাব, পরিচ্ছদ, ময়দা, তৈল, মদ, পনীর, মিষ্টান্ন। তাহাদিগের পশ্চাতে সুন্দরী ক্যাটেরিনা স্বয়ং আসিতেছে; উৎসবসাজে। সে সজ্জিতা, তাহার ঘোড়ার মুখ ধরিয়া আসিতেছে তাহারই এক ছোটাে ভাই। কী সুন্দরই তাহাকে দেখাইতেছিল! তাহার পশ্চাতে তাহার অনেক সখী, প্ৰত্যেকেই বধুর জন্য কোনো একটি দ্রব্য বহন করিয়া আসিতেছিল- একখানা আয়না, একটি জপমালা, বন্ধুর আরাধ্য সাধুর চিত্র, একটি ক্রুশাকাষ্ঠ, খ্ৰীষ্টমাতার প্রতিমূর্তি, একটি সেতার ইত্যাদি।
SOO
প্রত্যেক বালিকাই পূৰ্ণ উৎসবসজ্জায় সজ্জিতা; বঁাশীর উচ্চশব্দে অশ্বগুলি কী গর্বভরেই শিরোৎক্ষেপ করিতেছিল! উহাদিগকে সামলাইয়া রাখিতে যুবকদের যথেষ্ট সতর্কতার প্রয়োজন হইতেছিল, নতুবা বালিকাগণ আসনচ্যুত হইয়া পড়িয়া যাইত। তরুণ Pietro্য যখন ক্যাটেরিনার পার্থে অশ্বারোহণে যাইতেছিলেন তখন তাহাকেও সেদিন কী সুন্দরই দেখাইতেছিল। আমি উহার পূর্বে ও পরে ঐ শ্রেণীর আরো অনেক মিছিল দেখিয়াছি, কিন্তু আর কখনো আমার মনে ঐক্লপ অশুভ আশঙ্কার উদয় হয় নাই, আমার হৃৎপিণ্ড যেন স্তব্ধ হইয়া গেল।-- এই পর্যন্ত বলিয়া ঐ সাধু পাদ্রি একটি বিষাদসূচক দীর্ঘ নিশ্বাস ত্যাগ করিলেন এবং মস্ত এক টিপ নস্য গ্ৰহণ করিয়া আরাম পাইলেন ও মাছি তাড়াইবার জন্য মাথার উপরে একটি অত্যুজ্বল বর্ণের সূতি রুমাল অনেকবার ঘুরাইয়া তিনি আপনার কৌতুহলজনক কাহিনীর সূত্র পুনর্বাের অবলম্বন করিলেন।--

